7-8 კლასები, ინტერნეტ ოლიმპიადა

1. გიორგი ეკითხება დათოს ცხოველებზე, რომლებიც დათოს სახლში ჰყავს: „თომა კატაა და რომა ძაღლია?“

დათომ უპასუხა: „არა, ეს არ არის მართალი“.

ქვემოთ მოცემული გამონათქვამებიდან რომელია ჭეშმარიტი?

ა) თომა არაა კატა და რომა არაა ძაღლი

ბ) თომა კატაა, მაგრამ რომა არაა ძაღლი

გ) თომა არაა კატა, მაგრამ რომა ძაღლია

დ) თომა არაა კატა ან რომა არაა ძაღლი
2. ხანდახან საჭიროა ფურცელზე რაიმე მთლიანი ფიგურა დავხატოთ ისე, რომ ხატვის დროს ფურცლიდან კალამი არ ავიღოთ. ამისათვის ვავლებთ ხაზს ფურცელზე მონიშნული რაიმე წერტილიდან სხვა რომელიმე წერტილამდე კალმის აუღებლად და თანაც, უკვე გავლებული სხვა ხაზი არ უნდა გადავკვეთოთ (დასაშვებია მხოლოდ მონიშნულ წერტილებზე ორჯერ ან მეტჯერ გავლა).

ქვემოთ, ნახაზზე ნაჩვენებია ასეთი წესით დახატული პატარა სახლი და, ასევე, ნაჩვენებია მისი დახატვის ერთ-ერთი გზა ზემოთ აღწერილი წესების დაცვით.

ქვემოთ მოცემული ნახატებიდან რომლის დახატვაა შესაძლებელი იგივე წესების დაცვით?

3. მარიამი და ანასტასია ბრტყელი, სწორი კვადრატულუჯროვანი ზედაპირის უჯრებზე ფერად ფილებს ალაგებენ და ამ ფილებით მიღებულ ფიგურებს ისინი ბომინოს უწოდებენ. ოღონდ, ბომინოში შემავალი ფილებისათვის შემდეგი პირობები უნდა იყოს დაცული:

· თითოეული ფილა უნდა ეხებოდეს ერთ სხვა ფილას მაინც (ჰორიზონტალურად, ვერტიკალურად ან დიაგონალურად);

· უნდა არსებობდეს ფილების ერთი წყვილი მაინც ისეთი, რომ:

· ისინი დიაგონალურად უნდა ეხებოდნენ ერთმანეთს და

· დალაგებული ფილებიდან არცერთი არ უნდა ეხებოდეს ორივე მათგანს ერთდროულად ჰორიზონტალურად ან ვერტიკალურად.

რომელი არ წარმოადგენს ბომინოს ქვემოთ მოცემული ოთხი ფიგურიდან?

4. ქალაქის მერიამ მუზეუმის ახალი შენობის პროექტის შესაქმნელად კონკურსი გამოაცხადა. წარმოდგენილი იქნა სამი პროექტი A, B და C (იხილეთ ნახაზი ქვემოთ). 

მერიას სურს ისეთი პროექტი შეარჩიოს, რომლის მიხედვითაც მუზეუმის დამთვალიერებლები შეძლებენ მოხვდნენ ყველა ოთახში ზუსტად ერთხელ. ანუ, მოივლიან ყველა ოთახს, მაგრამ არ შევლენ ერთი და იგივე ოთახში ერთხელ მეტად და არ გამოიყენებენ ერთი და იგივე კარებს როგორც შესასვლელად, ასევე გამოსასვლელად. ასეთი წესით მუზეუმის დათვალიერებას ცალმხრივი ტური ეწოდება. მუზეუმის დათვალიერება უნდა დაიწყოს ნახაზზე ისრით ნაჩვენები (მარცხნივ ქვემოთ) შესასვლელი კარებიდან და უნდა დამთავრდეს ასევე ისრით ნაჩვენები (მარჯვნივ ზემოთ) გამოსასვლელი კარებიდან.

ქვემოთ მოცემული გამონათქვამებიდან რომელია ჭეშმარიტი?

ა) ცალმხრივი ტური შესაძლებელია C პროექტის მიხედვით
ბ) ცალმხრივი ტური შესაძლებელია B პროექტის მიხედვით

გ) ცალმხრივი ტური შესაძლებელია A პროექტის მიხედვით
დ) ცალმხრივი ტური არცერთი პროექტის მიხედვით არაა შესაძლებელი

5. ანას უყვარს მეგობრებისათვის შეტობინებების დაშიფრული კოდების სახით გაგზავნა. ის ახლა წვეულების გამართვას აპირებს და სურს თავის 5 მეგობარს დარბაზში შესასვლელი პაროლები გაუგზავნოს. მან პაროლები ქვემოთ მოცემული ცხრილის მიხედვით შეადგინა, მოგრძო ქაღალდების 5 ფურცელზე ჩამოწერა და რიგითობის მიხედვით გაგზავნას აპირებდა, მაგრამ მოულოდნელად ფურცლები ერთმანეთში აერია.

რა  მიმდევრობით უნდა დალაგდეს ქვემოთ მოცემული ქაღალდის ფურცლები ზემოდან ქვემოთ?

(ფურცლების აღსანიშნავად გამოიყენეთ მათი ნომრები, რომლებიც თითოეული ფურცლის თავში წითელი ფერით მონიშნული ციფრითაა გამოსახული)

6. საიუველირო ქარხანას ძვირფასი თვლების დასახარისხებლად აქვს ორი ტიპის მანქანა:

· პირველი, ვარდისფერი მანქანა მასში შემავალი ქვების მიმდევრობიდან იღებს ყოველ მეორე ქვას დაწყებული პირველიდან და დარჩენილი ქვების მიმდევრობა გამოდის მეორე მხრიდან. ქვემოთ ნაჩვენებია ამ მანქანის მუშაობის წესი.

· მეორე, რუხი ფერის მანქანა, რომელზეც რაღაც n რიცხვი აწერია, მასში შემავალი ქვების მიმდევრობიდან იღებს პირველ n რაოდენობის ქვას და ბოლო n რაოდენობის ქვას, დარჩენილი ქვების  მიმდევრობა კი გამოდის მეორე მხრიდან. ქვემოთ ნაჩვენებია ამ მანქანის მუშაობის წესი (ამ შემთხვევაში n=3).

ხანდახან ეს ორი მანქანა ერთადაც შეიძლება მუშაობდნენ, როგორც ეს ნაჩვენებია ნახატზე ქვემოთ. ამ შემთხვევაში პირველი მანქანიდან გამომავალი ქვების მიმდევრობა ხდება მეორე მანქანაში შემავალი მიმდევრობა.

ქვემოთ ნაჩვენები ქვების ოთხი მიმდევრობიდან რომელი იქნება ამ შემთხვევაში მეორე მანქანიდან გამომავალი მიმდევრობა? 

7. გიორგი და დათო ასეთ თამაშს თამაშობენ:

მაგიდაზე 3 შავი და 7 თეთრი კენჭი დევს. ერთ სვლაზე შესაძლებელია მაგიდიდან 1 ან 2 შავი კენჭის, ან 1, 2 ან 3 თეთრი კენჭის აღება. გამარჯვებულია ის მოთამაშე, რომელიც მაგიდიდან ნებისმიერი ფერის ბოლო კენჭს (კენჭებს) აიღებს.

გიორგი აკეთებს პირველ სვლას. რომელი ფერის და რამდენი კენჭი უნდა აიღოს მან თავის პირველ სვლაზე, რომ თამაში გარანტირებულად მოიგოს?

ა) 1 თეთრი კენჭი

ბ) 2 შავი კენჭი

გ) 3 თეთრი კენჭი

დ) მნიშვნელობა არა აქვს რამდენს აიღებს

8. საკლასო ოთახში წრიულად განლაგებულია 31 სკამი, რომლებიც გადანომრილია 1-დან 31-მდე რიცხვებით (იხილეთ ნახატი ქვემოთ მარცხნივ). ჯერ ყველა მოსწავლე გამოდის კლასიდან და შემდეგ ისინი ასე იქცევიან:

სათითაოდ შედიან კლასში და ყოველი ახალი შესული მოსწავლე ჯდება იმ ნომრის მქონე სკამზე, რომელ რიცხვშიცაა დაბადებული;

· თუ შესაბამისი ნომრის სკამი უკვე დაკავებულია, მაშინ იგი მოძრაობს წრეზე საათის ისრის მოძრაობის მიმართულებით და ჯდება პირველივე შემხვედრ თავისუფალ სკამზე.

მაგალითად, თუ გია, სოსო, ზურა და ასმათი ოთახში შევიდნენ ასეთივე მიმდევრობით და, ვთქვათ, გია და სოსო დაბადებულნი არიან 20 აპრილს, ზურა 22 სექტემბერს, ხოლო ასმათი 21 იანვარს, მაშინ გია დაჯდება სკამზე ნომრით 20, სოსო - სკამზე ნომრით 21, ზურა - სკამზე ნომრით 22, ხოლო ასმათი კი სკამზე ნომრით 23, ხოლო თუ ისინი ოთახში შევლენ ასეთი მიმდევრობით: სოსო, ასმათი, ზურა და გია, მაშინ ისინი სკამებზე ასე განაწილდებიან: სოსო - სკამი 20, ასმათი - სკამი 21, ზურა - სკამი 22 და გია - სკამი 23.

ცნობილია, რომ კლასში შევიდა ექვსი მოსწავლე. მათი დაბადების თარიღები და იმ სკამების ნომრები, რომლებზეც მათ მოუწიათ დაჯდომა, ქვემოთ მოცემულ ცხრილშია ნაჩვენები:

	სახელი
	ავთო
	ბონდო
	ჩიკო
	დათო
	ესმა
	ფატი

	დაბ. თარიღი
	11 მაისი
	12 თებერვალი
	14 სექტემბერი
	11 აგვისტო
	13 აპრილი
	12 ივლისი

	სკამის ნომერი
	13
	12
	14
	11
	15
	16


ქვემოთ მოცემული ოთხი გამონათქვამიდან რომელი არ შეიძლება იყოს ჭეშმარიტი? 


ა) ჩიკო პირველი დაჯდა სკამზე 

ბ) ფატი ბოლო დაჯდა სკამზე

გ) ესმა სკამზე დაჯდა ავთოზე ადრე

დ) ბონდო სკამზე დაჯდა დათოზე ადრე

9. ანბანის მანქანას მხოლოდ ქვემოთ ნაჩვენები ხუთი გამოსახულების ამოცნობა შეუძლია, რომლებიც შეესაბამებიან დიდ ლათინურ ასოებს: I, T, O, C და L.

ასოების ამოსაცნობად მანქანა იყენებს ე.წ. სითბურ კვადრატულუჯროვან ბარათებს. ასოს გამოსახულების შესაბამის სითბურ ბარათზე კონკრეტული კვადრატის ფერი მიუთითებს ამ პოზიციაში პიქსელის ფერის უნიკალურობაზე სხვა ასოების გამოსახულებებზე.

რაც უფრო ნათელია ფერი, მით უფრო უნიკალურია პიქსელი: 

უნიკალური - არცერთი სხვა ასოს გამოსახულებას არა აქვს ასეთივე ფერის პიქსელი ამ პოზიციაში;

საკმაოდ უნიკალური - მხოლოდ ერთ სხვა გამოსახულებას აქვს ასეთივე ფერის პიქსელი ამ პოზიციაში;

არაუნიკალური - ორ სხვა გამოსახულებას აქვს ასეთივე ფერის პიქსელი ამ პოზიციაში;

საკმაოდ ჩვეულებრივი - სამ სხვა გამოსახულებას აქვს ასეთივე ფერის პიქსელი ამ პოზიციაში;



ჩვეულებრივი - ყველა სხვა გამოსახულებას აქვს ასეთივე ფერის პიქსელი ამ პოზიციაში;

მაგალითად, ქვემოთ, მარცხნივ მოცემული გამოსახულების შესაბამისი სითბური ბარათი მარჯვნივ მოცემულ ნახატზეა ნაჩვენები:

ქვემოთ მოცემული ოთხი გამოსახულებიდან რომელს შეესაბამება შემდეგი სითბური ბარათი? 

10.  გეგას დაბადების დღეზე ფერადი სათამაშო სამშენებლო ბლოკები აჩუქეს და მან მაშინვე სხვადასხვა სიმაღლის ცხრა ლამაზი კოშკი ააშენა. ყველა ბლოკის სიმაღლე ტოლია, მაგრამ სიგანით ზოგიერთი მათგანი განსხვავებულია. თითოეული კოშკი ერთი და იგივე სიგანის ბლოკებითაა აშენებული. კოშკის სიმაღლის შესაცვლელად არსებობს ორი გზა: დავამატოთ მას ზემოდან ბლოკები ან ავიღოთ ზემოდან მისი ბლოკები. ორივე შემთხვევაში სიმაღლის შესაცვლელად საჭირო ენერგიის რაოდენობა გამოყენებული ბლოკების სიგანეთა და რაოდენობის პროპორციულია.

მაგალითად, კოშკიდან, რომლის სიგანეა 1, ორი ბლოკის აღებისას იხარჯება: 2*1=2 ერთეული ენერგია, ხოლო კოშკზე სიგანით 3, ოთხი ბლოკის დამატებისას იხარჯება: 4*3=12 ერთეული ენერგია. 

გეგას სურს ყველა კოშკი ერთნაირი სიმაღლის გახადოს და ამაში მინიმალური რაოდენობის ენერგია დახარჯოს.

რა მინიმალური რაოდენობის ჯამური ენერგია დასჭირდება გეგას იმისათვის, რომ ყველა კოშკის სიმაღლე ტოლი გახადოს?

ქვების შემავალი მიმდევრობა

